                           «Тәуелсіздік мен үшін....»
                                                                    Тәуелсiздiгiмiздi көздiң қарашығындай сақтап, мемлекетiмiздi  нығайта беру үшiн бiзге ең әуелi бiрлiк   қажет.
                                                                           Нұрсұлтан Әбішұлы Назарбаев
       Ұлт үшін тәуелсіздіктен асқан бақыт та, дәреже де, байлықта жоқ екені хақ. Аңсаған арманымыз- тәуілсіздікке қол жеткізіп, жиырма тоғызыншы жылынада аяқ бастық. Рухымызды асқақтатқан осынау кезеңде көнеден жеткен мәдени мұраларымызға үңіле түсуге, сараптап, салмақтауға жаңаша рең беруге мүмкіндік алдық. Тозғаның жаңарса, шаршағаның жадырса, жоғалғаның табылса, мұң-шерің қуанышқа айналса, еңсең биік, бойыңды тік  ұстасаң- жақсылық дегенің осы.                                                                                                  Тәуелсіздік- таңбасы таста, қаны қара жердің астында жатқан құдіретті, асыл сөз. «Тәуелсіздік – ащы термен келген тәтті жеңіс. Төгілген қанмен, өлмеген жігердің отымен келген ұлы күн.» Бабалар аңсауы, ұрпақтың қолы жеткен киелі кезең.Осындай тәуелсіз ел болғандығымыздың арқасында Қазақстанды  дүние жүзі таныды. Дүниенің бір бұрышында « қазақ» деген халықтың үлкен істер тындыра алатын өресі мықты, өрісі  кең халық екенін  әлем білді.
       Қазіргі   Қазақстан тәуелсіздіктің бесігінде тербелгелі жиырма тоғыз жыл. Осы жиырма тоғыз жыл ішінде еліміз етек-жеңін жиып, шекарасын бекітіп, экономикасы дамыған,зайырлы мемлекет болды. Бұл атадан келе жатқан ұлы жеңістің жемісі. Сонау желтоқсанның желі мен ызғарына қарсы тұрған жастардың жалынды рухымен ерліктерінің арқасында шаңырағы биік, керегесі кең мемлекет болып қалыптастық. Сол себепті тәуелсіздік туын төмендетпей нық ұстау керек.
      Ынтымақты ұран, татулықты ту еткен бейбіт халқымыз осы уақыт аралығында толағай табыстарға жетті. Мемлекетіміздің қарқынды дамуы тұрақты саясат пен ішкі бірліктің арқасы. Рухы биік, намысы берік бабаларымыздың ғасырлар бойғы асыл мұраты –азаттықты аялау, тағдыры ортақ тұтас халқымыздың татулығын сақтау біздің басты мақсатымыз.
     Тәуелсіздік мен үшін азат ел, бейбіт аспан ғана емес. Ол ата – бабамыздың, аға – апаларымыздың маңдай терімен келген баға жетпес асыл мұрасы, қымбаттысы мен қастерлісі. Азат елде, бейбіт аспан астында өмірге келгеніме сол боздақтарға алғыс айтамын. Қазақ халқының ғасырлар бойы көздеген арман-мұраттары орындалды.Ұлттық қасиетіміз бен ұлттық құндылықтарымызды ұлықтап, Ұлттық намысымызды оятқан, әлемге қазақты азаттық сүйгіш, намысы берік халық ретінде жариялап Тәуелсіздік таңы атты. Сол тәуелсіздік таңында дүние есігін ашқан сәбилер елмен бірге бой түзеп,  елмен бірге өсті.
    Қортындылай келе, өткен өтеді- ал қалатыны ел, қалатыны жер, қалатыны ұрпақ. Сол ұрпақ қанмен, термен келген тәуелсіздікті одан әрі қадірлей түсу үшін үнемі еске салып отыру міндет.
   
   Тәуелсіздік
Тәуелсізбін, азат болып күн кешкен,
Өмірдегі бар ғажаппен тілдескен.
Азаттықты тойлап жүрміз дем алып,
Тәуелсіздік қалай келді, білместен.

Өтті тарих мұзға құлап, қан кешкен
Майданды да сол уақытта төр дескен.
Қыршынынан қиылып кетті бәрі,
Тәңірден келген тәтті сыйды көрместен.

Көк аспанда қалықтаған қыранбыз,
Бақ табатын, мақтанатын сәт бүгін.
Тәуелсіздік-ащы жаспен келгесін,
Біздер үшін тәтті ұғым.

Құтты болсын, қуанышың ұлы елім,
Бар жақсыны, нұрлы  күнді тіледім.
Тәуелсіздік ұрпағымын бүгінде

